
Nr. 584 1830 30. júní 1998 

REGLUGERÐ 
um breytingu á reglugerð nr. 74/1997 fyrir Séreignalífeyrissjóðinn. 

1. gr. 
3. mgr. 3. gr. orðast svo: 
Þeir sem gerast vilja sjóðfélagar geta gert það með eftirfarandi hætti: 

a) með skriflegri inntökubeiðni, 

b) með munnlegri beiðni samkvæmt símtali við sjóðinn. Ef umsókn berst með þessum 
hætti skal stjórn sjóðsins tilkynna umsækjanda skriflega ef umsókn hans er samþykkt. 
Í skriflegri inntökubeiðni felst yfirlýsing um að umsækjandi vilji hlíta samþykktum 

sjóðsins. Með sama hætti felst í innborgun sjóðfélaga, sem gerist sjóðfélagi skv. b-lið, sam- 
þykki að hlíta samþykktum sjóðsins. 

2.gr 
Eftirtaldar breytingar verða á 6. gr. 

1. Ístaðl. mgr. 6. gr. kemur ný málsgrein sem orðast svo: 
Hefja má úttekt á innstæðu eða gera sérstakan útborgunarsamning tveimur árum eftir 

fyrstu greiðslu iðgjalds til öflunar lífeyrisréttinda í séreign, þó aldrei fyrr en rétthafi hefur 
fullnægt sérstökum viðbótarskilyrðum í 1.-3. tl. hér á eftir: 

1. Þegar rétthafi er orðinn 60 ára er heimilt að hefja útborgun séreignasparnaðar og vaxta 
með jöfnum árlegum greiðslum á ekki skemmri tíma en sjö árum eða á þeim tíma sem 
rétthafa vantar upp á 67 ára aldur. 

2. Verði rétthafi öryrki og orkutapið sem hann verður fyrir er 100% á hann rétt á að fá 
séreignasparnað og vexti greidda út með jöfnum árlegum greiðslum á sjö árum. Nú er 
örorkuprósentan lægri en 100% og lækkar þá árleg útborgun í hlutfalli við lækkun 
Örorkuprósentunnar og úttektartíminn lengist samsvarandi. 

3. Deyi rétthafi áður en innstæða er að fullu greidd út fellur hún til erfingja hans og skiptist 
milli þeirra eftir reglum erfðalaga. Hlut barns undir 13 ára aldri ber að skipta með 
jöfnum greiðslum á þau ár sem vantar á að barnið nái 18 ára aldri. Hafi barn náð 13 ára 
aldri við andlát rétthafa skal hlutur þess greiddur út á fimm árum. Hlut eftirlifandi maka 
ber að skipta með jöfnum greiðslum á sjö ár eða á þann tíma sem makann vantar upp á 
67 ára aldur við andlát rétthafa. Láti rétthafi ekki eftir sig maka eða barn rennur 
innstæðan til dánarbúsins. 

2. 3.mgr.6. gr. orðast svo: 

Í þeim tilvikum sem talin eru undir stafliðum a-c, má stjórn sjóðsins dreifa greiðslum á 
skemmri tíma en 7 ár, eða á þann tíma sem rétthafa vantar up á 67 ára aldur, en þó svo að 
árlegar greiðslur fari ekki fram úr þeim upphæðum sem þar eru taldar. 
3. Við bætist ný málsgrein sem orðast svo: 

Þrátt fyrir framangreint er heimilt að gera sérstakan samning um mánaðarlega útborgun 
tiltekinnar krónutölu. Útborgunin skal þá breytast í samræmi við vísitölu neysluverðs. 
Samningur þessi getur að hluta til eða öllu leyti verið til ákveðins tíma eða til æviloka 
rétthafa. 

3. gr. 

8. gr. orðast svo: 
Fjárfestingarheimildir.

Stjórn sjóðsins skal móta fjárfestingarstefnu og ávaxta fé sjóðsins með hliðsjón af þeim 
kjörum sem best eru boðin á hverjum tíma með tilliti til ávöxtunar og áhættu. Stjórn sjóðsins 
er heimilt að ávaxta iðgjöld sjóðfélaga með eftirfarandi hætti: 

1. Í ríkisvíxlum, ríkisskuldabréfum og skuldabréfum sem tryggð eru með ábyrgð ríkissjóðs. 
2. Í skuldabréfum bæjar- og sveitarfélaga. 
3. Í skuldabréfum tryggðum með veði í fasteign að hámarki 65% af metnu markaðsvirði 

nema þegar um er að ræða sérhæft atvinnuhúsnæði þá skal hámark þetta vera 35%. 
4. Með innlánum í bönkum og sparisjóðum. 
5. Í skuldabréfum og víxlum banka, sparisjóða og annarra lánastofnana sem lúta eftirliti 

bankaeftirlits. 
Í hlutabréfum fyrirtækja. 

7. Í hlutdeildarskírteinum verðbréfasjóða, en verðbréfasafni að baki skírteinunum skal skipt 
á aðra töluliði þessarar málsgreinar með tilliti til takmarkana í 2.-6. mgr. 
Í öðrum verðbréfum. 

9. Í innlendum hlutabréfum sem ekki eru skráð á skipulegum markaði, enda séu engar 
hömlur lagðar á viðskipti með hlutabréfin og ársreikningar hlutaðeigandi hlutafélaga 
öllum aðgengilegir. 

10. Með gerð afleiðusamninga sem draga úr áhættu sjóðsins. 
Verðbréf skv. 1., 2. og 5.-8. tölul. 1. mgr. skulu hafa skráð kaup- og sölugengi á skipu- 

legum markaði. Með skipulegum markaði er átt við skipulegan verðbréfamarkað innan 
aðildarríkja Efnahags- og framfarastofnunarinnar (OECD) sem starfar reglulega, er opinn 
almenningi og viðurkenndur með þeim hætti sem bankaeftirlit Seðlabanka Íslands metur 
gildan. Sé markaðurinn utan ríkja OECD skal bankaeftirlitið hafa viðurkennt hann. 

Þrátt fyrir ákvæði 2. mgr. er heimilt að fjárfesta fyrir samtals allt að 10% af hreinni eign 
sjóðsins í verðbréfum sem falla undir 1., 2., 5. og 8. tölul. 1. mgr. og ekki eru skráð á 
skipulegum markaði, enda séu verðbréfin gefin út af innlendum aðilum. 

Eign sjóðsins skv. 2., 5. og 8. tölul. 1. mgr. hverjum um sig og 6. og 9. tölul. 1. mgr. 
samanlagt skal ekki vera meiri en 35% af hreinni eign sjóðsins. Þó skal eign skv. 9. tölul. 
ekki vera meiri en 10% af hreinni eign sjóðsins. 

Samanlögð eign sjóðsins í verðbréfum skv. 2.-9. tölul. 1. mgr. útgefnum af sama aðila 
eða aðilum sem tilheyra sömu samstæðunni skal ekki vera meiri en 10% af hreinni eign 
sjóðsins. Þessi takmörkun skal vera 5% fyrir verðbréf skv. 8. tölul. Eigi er sjóðnum heimilt 
að eiga meira en 15% af hlutafé í hverju fyrirtæki né meira en 25% af hlutdeildarskírteinum 
útgefnum af sama verðbréfasjóði. Þó er sjóðnum heimilt að eiga stærri hluta en 15% í 
fyrirtæki sem eingöngu sinnir þjónustuverkefnum fyrir lífeyrissjóðinn sjálfan. 

Sjóðurinn skal takmarka áhættu í erlendum gjaldmiðlum í heild við 40% af hreinni eign 
sjóðsins. 

Með hreinni eign í 3.-6. mgr. er átt við hreina eign Séreignalífeyrissjóðsins til greiðslu 
lífeyris samkvæmt síðasta endurskoðaða ársuppgjöri. Takmarkanir í 3.-6. mgr. skulu halda á 
hverjum tíma. 

Sjóðnum er ekki skylt að selja eignir í því skyni að fullnægja þeim takmörkunum sem 
kveðið er á um í þessari grein en skal þegar hann kaupir verðbréf gæta þess að þessi takmörk 
séu virt. 

Sjóðurinn má ekki fjárfesta í fasteignum eða lausafé nema að því marki sem nauðsynlegt 
er vegna starfsemi sjóðsins. Sjóðnum er þó heimilt án takmarkana að yfirtaka eignir til að 
tryggja fullnustu kröfu. Eignirnar skulu seldar eigi síðar en innan 18 mánaða frá yfirtöku 
þeirra. Heimilt er þó að draga sölu lengur sé það augljóslega í þágu hagsmuna sjóðsins. 

Slíkan drátt á sölu eigna skal tilkynna bankaeftirliti sem getur þá krafist sölu þeirra innan 
viðeigandi frests. 

Sjóðnum er óheimilt að taka lán nema til fjárfestingar í fasteignum sem eru nauðsynlegar 
vegna starfsemi sjóðsins. Sjóðnum er þó heimilt að nýta almenna greiðslufresti vegna kaupa 
á verðbréfum eða taka skammtímalán til þess að jafna fjárstreymi. 

Sjóðnum er óheimilt að veita lán til stjórnarmanna, varamanna þeirra, starfsmanna sjóðs- 
ins, endurskoðenda, eftirlitsaðila, þeirra er framkvæma tryggingafræðilega athugun á hag 
sjóðsins eða maka þessara aðila, nema þeir séu félagar í viðkomandi sjóði og þá eftir þeim 
reglum sem gilda um lán til sjóðfélaga almennt. 

4. gr. 

Á ettir 8. gr. kemur ný grein sem verður 9. gr. og breytist töluröð annarra greina sam- 

kvæmt því. Greinin orðast svo: 
Fjárfestingaleiðir. 

Stjórn sjóðsins er heimilt að deildaskipta sjóðnum upp í deildir með mismunandi fjár- 
festingastefnu enda sé fjárfestingastefna hverrar deildar innan þeirra marka sem skilgreind 
eru í 8. grein. 

Jafnframt er einstökum sjóðfélögum heimilt að gera samning við Séreignalífeyrissjóðinn 
um að ávaxta inneign þeirra í sérstökum verðbréfasöfnum með eignasamsetningu að þeirra 
vali. 

Ef sjóðfélagi nýtir sér ekki heimild til að velja milli þeirra fjárfestingaleiða sem í boði 
eru, sbr. 1. mgr., er stjórn sjóðsins heimilt að velja fyrir hann og skal þá tilkynna sjóðfélaga 
skriflega hvaða fjárfestingaleið var valin. 

5. gr. 

Reglugerð þessi öðlast þegar gildi. 

Með vísan til laga nr. 55/1980, staðfestist reglugerð þessi hér með. 

Fjármálaráðuneytinu, 30. júní 1998. 

j F.h.r. 

Áslaug Guðjónsdóttir. 

Hermann Jónasson. 

Nr. 585 29. september 1998 
AUGLÝSING 

um deiliskipulag í Kópavogi. 

Á fundi bæjarráðs 20. ágúst 1998 var samþykkt tillaga að deiliskipulagi fyrir 
Vatnsendablett 96. I tillögunni felst að heimiluð er viðbygging við hús sem stendur á lóðinni. 

Tillagan var auglýst samkvæmt 25. gr. skipulags- og byggingarlaga nr. 73/1997 frá 9. 
júní til 17. júlí 1998 og yfirfarin af Skipulagsstofnun. 

Deiliskipulagið tekur þegar gildi. 

Kópavogi, 29. september 1998. 

Birgir H. Sigurðsson skipulagsstjóri.


